Nafarroako Parlamentuko Mahaiak, 2016ko irailaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, zaharberritze eta egokitze obrak egite aldera eraikin katalogatuen jabe partikularrei egindako errekerimenduei eta administrazio publikoek zuzenean egindako betearazpenei eta jarduketei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 19an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan:

Parlamentari honek honako hau jakin nahi du, urtez urte xehakaturik 2003tik hasi eta gaur arte:

1.- Nafarroan katalogatutako eraikinen jabe partikularrei zaharberritze- eta egokitze-obrak egin zitzaten egindako errekerimenduen kopurua, errekerimendua egiteko arrazoia zein ere izan den.

2.- Jabetza pribatuko eraikinetan administrazio publikoek zuzenean egindako obra-exekuzioen eta -jarduketen kopurua, zeinen ordainketa, ondoren, jabeei exijitu baitzaie. Halaber, urteko guztizko zenbatekoaz galdetzen da.

Iruñean, 2016ko irailaren 16an

Foru parlamentaria: Maiorga Ramírez Erro

